
Аннотация: Мақолада муаллифлар томонидан яратилган янги қўзғалувчан 

электромагнит экранли ўзгартиргич магнит тизимини сочилма магнит оқимлар ва ҳаво 

оралиғи магнит сиғимини инобатга олган ҳолда ҳисоблаш учун алгоритм ишлаб чиқилган ва 

ҳисоблаш натижалари орқали ҳосил қилинган эгри чизиқлардан ўзгартиргичнинг қўзғалувчан 

экран силжиш диапазонида ишлаш хатолигини аниқлаш мумкинлиги асосланган. 

Калит сўзлар: алгоритм, қўзғалувчан экран, қўзғатиш чулғами, сочилма магнит 

оқими, ҳаво оралиғи магнит сиғими, градуировка тавсифи. 

 

Қўзғалувчан электромагнит экран (ҚЭЭ)ли ўзгартиргичларнинг магнит 

тизимидаги магнит оқимининг қиймати ҚЭЭ ҳолатига боғлиқ бўлганлиги 

сабабли ушбу магнит занжирларни таҳлил қилишда магнит оқимларини 

аниқлаш ва ушбу қийматларни ҚЭЭ ҳолатига боғлиқлигини ифодаловчи 

графикларни ҳосил қилиш имконини берувчи алгоритмни ишлаб чиқиш 

жараёнини кўриб чиқамиз. 

Муаллифлар томонидан янги яратилган компенсацияловчи ўзгартиргич  

[1] чап қисмида магнит оқимини ҚЭЭ ҳолатига боғлиқлиги ифодаловчи 

алгоритмни ишлаб чиқишда қўзғатиш чулғами (ҚЧ)ининг магнит юритувчи куч 

қиймати ва стержен магнит қаршиликлари, ҚЭЭнинг силжиши ва максимал 

силжиш бошланғич катталик ва параметрлар сифатида қаралади. ҚЭЭ турли 

қаршиликларга эга бўлган ҳолатлар учун магнит оқимини ҳисоблаш 

алгоритмини ишлаб чиқиш мумкин. Ҳисоблаш жараёни бир мунча содда 

бўлган ҳолдаги, яъни ҚЭЭ чексиз катта қаршиликка эга бўлганда магнит 

ўзакнинг ночизиқ магнитланиш таъсири ва сочилма магнит оқимларни ҳисобга 

олмаган ҳолда магнит оқимини ҳисоблаш алгортми 1-расмда келтирилган. 

Ушбу алгоритм янги яратилган ўзгартиргич чап қисмидаги магнит оқимини 

ҚЭЭ силжишига боғлиқлик графикларини   қуриш 

имконини беради. Аксарият ҳолатларда олинган натижаларнинг аниқлик 

даражасини ошириш учун ҳисоблаш жараёнларида қурилма магнит 

ўтказгичининг магнитланиш эгри чизиғини инобатга олиш лозим бўлади. 

Бунинг учун магнитланиш эгри чизиғини қуриш имконини берувчи алгоритмни 

тузиш талаб этилади (2-расм). 

1-расм. Янги яратилган компенсацияловчи ўзгартиргич магнит тизимидаги 

ҚЭЭ силжишининг магнит оқими қийматига боғлиқлигини ҳисоблаш 

алгоритми 

2-расм. Магнитланиш эгри чизиғини 

ин-инобатга олиш имконини берувчи 

ҳисоблаш алгоритми 

3-расм. Ҳаво оралиғи магнит 

сиғимини ҳисобга олган ҳолда 

магнит занжирини ҳисоблаш 

алгоритми 

Ушбу алгоритм ёрдамида магнит оқимини магнитланиш куч ёки ҚЧ токига 

боғлиқлигини ифодаловчи эгри чизиқларни қуриш мумкин. 

Янги яратилган компенсацияловчи ўзгартиргич магнит тизимида ҳаво 

оралиғи мавжуд бўлганлиги сабабли, магнит занжирини ҳисоблаш жараёнида 

ҳаво оралиғи магнит сиғимини инобатга олувчи алгоритмни ишлаб чиқиш 

талаб этилади (3-расм). 

Ушбу ҳисоблаш алгоритмида магнит ўзакнинг магнит оқими ва ҚЧига 

берилган ток орасидаги боғлиқлик бошланғич маълумотлар асосида қурилади 

ва ҳаво оралиғининг магнит сиғими қийматлари аниқланади ҳамда юқорида 

ҳосил қилинган эгри чизиқда ҳавонинг магнитланиш эгри чизиғи 

жойлаштирилади. Шунингдек, ушбу ҳосил қилинган эгри чизиқлардан ҚЧига 

берилган ток қиймати орқали магнит оқимининг қиймати аниқланади. 

Доимий ток ёки кучланиш режимлари учун магнит ўзакдаги магнит оқими 

ва ҚЭЭ силжиши орасидаги эгри чизиқни қуриш орқали ҳисоблаш жараёни 

якунига етади. Юқорида ишлаб чиқилган алгоритмлар ёрдамида ҚЭЭли 

ўзгартиргичнинг градуриовка тавсифи ҳосил қилинади. 

 
4-расм. Ўзгартиргичнинг градуировка тавсифи 

Ўзгартиргичнинг градуировка тавсифига кўра кўриб чиқилаётган режимда 

 нинг қийматини ортиши билан  магнит оқимининг қийматини 

камайиши кузатилади (4-расм). Шунингдек, ҳисоблаш натижалари орқали 

ҳосил қилинган эгри чизиқлардан ўзгартиргичнинг ҚЭЭ силжиш диапазонида 

ишлай олиш (қанчалик хатолик билан ишлаш) имкониятини аниқлаш мумкин. 

